
Бүгінгі таңда адам-табиғат қатынасы қазіргі қоғамның аса өзекті  мәселелерінің біріне айналды. Қазақстандағы экологиялық жағдайлардың ушығуы  тұрғындардың экологиялық сауаттылығы мен ақпараттануының аздығынан болып отыр.Табиғат – қоғам дамуының алғы шарты. Қоғам – табиғаттың ерекшеленген бөлігі, ал адам – эволюциялық дамудың шыңы.
Элементтерге және олардың қосылыстарына жеке тоқталу кезінде, дәлірек айтқанда, бейметалдар химиясында – күкірт пен азот, қышқылды жаңбырдың түзілуі және оның әсері туралы мынадай мәліметтерге көңіл бөлген жөн.
Атмосфера құрамына енген өндіріс қалдықтары күкірт диоксиді және азот оксидтері ондағы ылғалмен әрекеттесіп күкірт және азот қышқылдарын түзеді Соның әсерінен жерге жауатын жаңбыр мен қар қышқылданады. Әдетте рН 5,6 кем болса жауын-шашын «қышқыл жаңбыр» деп аталады. Күкірт және азот оксидтері металлургия өндірісінде және көмір, мұнай мен әр түрлі газдар жиналған кезде түзіліп атмосфера құрамына енеді, күкірт оксиді жылу электр станциясынан бөлінсе, азот оксиді автомобиль көлігінде жанармай жанған кезде түзіледі. Ғалымдардың зерттеуіне сүйенсек бір тонна отын жанғанда, жылу электр станциясында орта есеппен 150 кг, ал автомобиль моторында 1 кг бензин жанғанда 270 г ластағыш заттар бөлінеді. Көмірді және мұнайды жаққан кезде түзілетін күкірт диоксиді газы атмосферада күкірт триоксидіне дейін тотығады. Күкірт диоксиді бөлшектеп, фотохимиялық тотығудан күкірт триоксидіне (күкірт ангидриді) SO3 айналады, ал атмосферадағы су буымен әрекеттесіп, күкірт қышқылының аэрозолін түзеді.

2SO2 + О2 → 2SO3, SO3 + Н2O → H2SO4.
Төгілетін күкірт диоксидінің негізігі бөлігі дымқыл ауада әдетте күкіртті қышқыл деп аталатын H2SO3 полигидрад қышқылын түзеді SO2 • nH2O. 

SO2 + Н2O →H2SO3.

Күкіртті қышқыл дымқыл ауада күкірт қышқылына біртіндеп айналады. 
2Н2SO3 + O2 → H2SO4.
Азот оксиді де ауадағы ылғалмен әрекеттесіп, азот қышқылына айналады.

2 NO + O2 →2 NO2
4NO2 + 2 Н2О+О2 → 4НNO3
Қышқыл жаңбыр карбонаттарға әсер етіп, ерімейтін сульфатқа айналады да, суға тұрақты кермектілік береді. Қышқыл жаңбыр металдарға әсер етеді де, олар коррозияға ұшырайды
2FeSO4 + Н2O +0,5O2 →2 Fe(OHSO4).
Әлсіз көмір қышқылы фотосинтез процесіндегі О2 бөлінуін 30% төмендетеді.

Қышқылды жаңбырлар ауада топырақ пен шөптерге шөккен бір қатар металдардың ерігіштігін арттырады және олардың улы (жылжымалы) түрлерінің пайда болуына ықпал жасайды. Олардың су қоймаларына, өсімдіктерге, адам және жануарлар организміне судағы тіршілік организмдеріне (Бентос) енуін жылдамдатады. Қышқылды су қоймаларындағы балықты тағамды пайдалануға болмайды, өйткені балықтар организмінде металдар көп мөлшерде жинақталады. Мысалы, аздап қышқылданған судағы алюминий мөлшерінің 0,2 мг/л балықтар үшін өте қауіпті, сонымен қатар ағаштардың өсуін тежейді. Қышқыл жаңбыр әсерінен ормандардың құрғақшылыққа және ауруға төзімділігі нашарлайды. Ал орман – табиғат санитары. Барлық тірі ағзаның тыныс алуына қажетті оттегінің мөлшеріне де әсер ететіні белгілі. Жаңбыр тамшыларында еріген күкірт қышқылы атмосферада тұман түзіп, адамдардың аллергия және басқа аурулармен науқастануына әкеледі. Қышқыл жаңбырларды болдырмаудың негізгі тәсілі техникалық қондырғыларды қолдану арқылы күкірт және азот оксидтерін атмосфераға жібермеу.
